
Dutkat duddjoma vuođul 

 

Čoahkkáigeassu/ abstrákta: 

Áiggun logaldallat mot sáhtálii dutkat duddjoma vuođul ja sámáidahttit duodjedutkamuša. 

Masa duodji dárbbaha dasa amas doahpagiid degomat dáidda ja dáiddalaš dutkanvuohki. 

Manne duodji ieš lea nohkka? Man birra mii hupmat go lea sáhka dáiddalaš duodjedutkamušas? 

Makkár lea duoji sajádat dán áigge servodagas: leago nu ahte dáidda lea eambbo árvvusadnon, 

das leat eambbo áššedovdit ja dan sajádat lea nannosit go duojis? Vai leago nu ahte duodji lea 

massime iežas sajádaga go lea nu earenoamáš suorgi, duojáriid mearri lea unnume iige gávdno 

šat áigi čiegŋudit dakkáš slow fashionii/craftii, mii lea duodjái mihtilmas? Meinnet leat 

logaldallat das, mot eará eamiálbmogiid craft and art dutkamušaid sáhttá guorahallat 

duodjedutkamuša geahčastagas. Eandalit 

Aotearoa dutkit leat ovddidan dutkamuša iežaset dáidda- ja čábbodatipmárdusa vuođul: mot 

sáhttit mii sin guorrat ja ovddidit duodjedutkamuša min dili, min dárbbuid ja min 

geahččanguovllu vuođul? Eandalit Suomas lea ovddiduvvon dáiddalaš dutkanvuohki iehčanas 

dáiddauniversiteahtain maŋimuš badjel 30-jagi siste. Maid duodji sáhttá oahppat sis/das, go lea 

diehttelas mii leat oassin min váldoservodagain. Duodji ii leat nu earenoamáš ahte dárbbaha 

iežas dutkanmetodaid iige sáhte gulahallat seamma suorggi dutkamušaiguin, vai leago? Ng. 

oarjeriikka dáiddalaš dutkamuš lea olu ovdánan ja dutkamušaid mearri lassána ja doppe lea olu 

man sáhttá ávkkástallat duodjedutkamušas, mii bealistis bálvála min oahpahusa ja dakko bakte 

olles sámi servodaga. 

